
CONCELLO DE ALingua Latexa .
PONTEVEDRA Activate pola lingua!
ACTA

Concesion do Premio Xoan Manuel Pintos 2016

O Concello de Pontevedra e a Rede Amiga da Lingua (REAL) convocan o premio Xoan Manuel
Pintos co fin de facer recofiecemento publico ao labor de impulso do uso da lingua galega e, ao
mesmo tempo, manter viva a memoria do xurista e escritor Xoan Manuel Pintos, figura central do
Rexurdimento e un dos pioneiros no compromiso coa defensa da lingua galega.

O xurado, formado por Alberto Oubifia Piai, concelleiro de Normalizacién Linguistica; Manuela
Rodriguez e Paz Castro, representantes da Editorial Kalandraka; Nel Vidal e Anxos Sobrifio,
membros da Coordinadora de Traballadores/as de Normalizacion da Lingua, ambas as duas
entidades premiadas na edicién anterior; Calros Solla Varela; Francisco Freire, representante da
Federaciéon de Asociacions de Nais e Pais de Pontevedra; Pablo Queiruga, representante da Liga
Estudantil Galega; Marcelo Gonzalez, da asociacion O Tear de Llerena; Concepcioén Diaz Candan,
representante da Administracion autonémica, SXPL; Juan de Sola, representante do Colexio
Profesional de Xornalistas; Isabel Barreiro Quibén, representante do ENDL da EOI; e Concepcion
Cochon Rodriguez, técnica de normalizacion linguistica no Concello de Pontevedra, acorda por
unanimidade outorgar:

O premio ao labor desenvolto desde a ultima edicion ao humorista grafico Luis Davila, pola
enorme capacidade de comunicacion do seu traballo que consegue achegar diariamente a lingua
galega de maneira normalizada a todos os ambitos sociais e ao publico de todas as idades. A
través do seu traballo a nosa lingua recupera e ve dignificados os rexistros mais populares,
transmite e valora as novas do dia, reflicte a nosa cultura e a nosa idiosincrasia e fai que cada dia
miles de persoas busquen nas suas vifietas en galego a denuncia social atinada e a crénica actual
a través da retranca e do humor. Ademais, o seu traballo O Bichero chega ao publico a través de
diferentes soportes: prensa diaria, libros en papel, redes sociais... mais tamén se espalla nos
grupos privados de conversas achegando a lingua galega tamén a persoas que non a usan
decotio.

O premio ao traballo de xeito continuado ao longo de toda a traxectoria, para Migallas
Teatro. O seu compromiso coa lingua leva un longo percorrido de mais de vinte anos de traballo
incansable para facer normal o uso da lingua galega en todo tipo de artes escénicas dirixidas ao
publico infantil e familiar, onde reside o futuro da lingua. O seu traballo céntrase de maneira
especial no teatro e na musica; Migallas mantén varias obras en carteira, concertos e discos
publicados, mais tamén salienta a recollida oral da nosa tradicién de contos, cantigas, xogos de
dedos, que xenerosamente se atesouran e publican no portal A Orella Pendella. Estes proxectos
qgue nacen e residen en Pontevedra, proxéctanse a todo o pais e até levan a nosa lingua alén das
fronteiras galegas para, de maneira normal, aprenderlle ao publico infantil que a nosa lingua serve
para expresar todo un mundo.

Os premios Xoan Manuel Pintos entregaranse no transcurso dun acto publico o venres 26 de
febreiro de 2016, no Pazo de Mugartegui (praza da Pedreira) as 21 horas.



